
grandes inftances pour eftre baptifé & continua plu-
fieurs iours en fa requefte, tantoft s'addreflant au
Pere Pijart, tantoft au P. Superieur: nous fufmes
tout prefts de lui accorder ce qu'il nous demandoit
auec tant de ferueur, veu mefme qu’il eftoit fort bien
inftruit, & que nous auions le confentement de fes
parens. Neantmoins, tout bien confideré nous iu-
gealmes plus 2 propos de differer pour quelque temps,
nous n’auions point encore baptifé perfonne qui euft
I'vfage de raifon, finon en danger de mort, c'euft efté
par trop expofer le fainct Baptefme, d’eftre lui feul
de Chreftien en fa [82] cabane: & quoi que toute la
famille témoignaft affez bonne volonté pour le Bap-
tefme, neantmoins ils remettoient la chofe au retour
de Satouta leur parent, & maintenant vn de nos Semi-
nariftes 2 Quebec. Sur ces entrefaites le voila ac-
cueilli de la contagion; cét enfant eft pris le premier,
fa grand mere & fa mere le fuiuent, & en peu de
iours les voila 4. ou 5. fur la litiere; il y auoit ce fem-
bloit quelque fujet de bien efperer des vns & des
autres en cefte occafion, & que le danger de mort &
la crainte des peines eternelles preuaudroient 2 toutes
les confiderations qu’ils auoient allegué pour iuftifier
leur pefanteur en vne affaire de telle importance; &
fur tout nous nous refioiiiffids de voir que Dieu nous
prefentoit vn moien de contenter I'enfant & lui accor-
der fa requefte. Mais il en arriua tout autrement.
Le P. Superieur alla fouuentesfois pour les vifiter,
mais ou il trouuoit la porte fermee, ou on lui fermoit
la bouche auffi toft qu’il vouloit faire quelque ouuer-
ture du Baptefme, ils auoient fait vn retranchement
dans la cabanne ol eftoit I'enfant, iamais ils ne vou-
lurent permettre au P. de le voir, ou lui parler, &



